
Freitog hoiba sexe nu weit z'boid - leits handy ihr weats obgehoid

maunche woan nu in da Brausn - gschwind ins Gquaund und obisausn
am Baunhof sama olle quen - und sunst goa neamt homa gsegn
laungsam san de aundan do - steigts in Bus mia foan glei o
noch a boa Stopps de Zeit varonn - zirka zwo6f Stund mia san in Bonn
eitschekt homa duat vor Ort — de Weiviertla hom auf uns gwoat
Saumstag is so rund um Neine - foa ma daun noch Arnheim eine
zum Freilichtmuseum mitn Bus - im Oa des Flistergerat und vih zu Fuss
hobm augschaut viihle oide Sochn - Heisa Gegenstand ois wos de so mochn
in da Tramway sama gsessn - zruck zum Schiff und Obndessn
mia hobn daun a Quiss nu gmocht - gwunna homa wea do gelocht
Sundog is in Amstadam - Kanalrundfoat de homa dann
vihle Krachtn san do in da Stod - mauncha nua a Hausboot hod
duach de Stod gefihrt vom Geid - de Museums woan daun nimma weit
van Ghogh Diamantn und aundre Sochn - kenama gaunz alloane mochn
am Nochmittog noch Edam gfoan - vo de Eindriick Gibawo6tigt woan
a schena Oat vih liabe Gossn - den Kas den hobn ma a genossn
spaziert san ma zum Islmeer - da Ort Voledam der gibt wos her
bei ana Windmuihn bleim ma stehn - viihle davon kaun ma eh nimma sehn
an Bord hot daun a Seemaunschor gsunga - Schiffsliada des is eana guat gelunga
da gaunze Obnd woa schu nett - frua mias ma auf schnoéll in des Bett
am Montog daun in Kampen quen - de Sun hobn mia do goa net gsen
mitn Schirm san mia im Regn ghatscht - des Wossa in de Schua hot quatscht
de Stod is sche es geht net drum -mia gebn auf und drahn hiazt um
mitn Bus san mia noch Giethorn gfoan - da Regn is net bessa woan
mia steign in de Boote ein - wauns sche wa war des richtig fein
so homa bei de Scheibn gwischt - dos ma an hoibwegs Blick dawischt

bitschnoss san mia zum Schiff daun kuma - a trockans Gwaund hobn mia uns gnumma



Dienstog vormittog in Venlo an Board - de Chefin de hot hiazt des Wort
in da Werft do wiad des Schiff aufbaut - gaunz genau dos jo neamt wos vasaut
vih Zeit und Oabat steckt do drin - bis des Schiffal schwimmt dahin
am Nochmittog foan mia daun weg - Schloss Arcen des is glei ums Eck
da Park mit wundaschenen Rosen - bei Sonnenschein hobn mias genossn
a Poa im wundaschenen Gwaund - hot Oparettnliada gsunga ollahaund
des Boot des foat de gaunze Nocht - und hot noch Maastricht uns gebrocht
mia gengan duach de schene Stod - maunches Gebaude an Hausstein hot
waun ma so geht und schaut genauer - siagt ma a oitatimlich Mauer
vih Kiachn kaun ma a do segn - de meistn san evangelisch gwen
in an soichn woa ma drin - des woa a Blicherei i moa i spinn
am Obnd daun so noch dem Essn - san mia im Panorama gsessn
a Spu hot gebn mia miassn rotn - Giba Sanga Liada und aundre Dotn
zu de Punkte hot a zoht - wea sie beim Taunzn obiquod
i sogs net laut so ruck und zuck - foan mia de gleiche Streckn wieda zruck
am Donnastog brauch ma koan Bus - de gaunze Truppn geht zu Fuss
durch Nijmegens Stodtor gemma hinei - vo weidn siagst a Kirchn glei
mia duach de Oidstod daun spaziern - zaumbleibn das ma neamt valiern
des Weda is gaunz wundaboa - de Hohra homa a im Oa
da Geid dazéht uns vuhle Gschichtn - dos mia dahoam hobn wos zum berichtn
daun geht es in de Brauerei - vakostn Bier a zwoa a drei
so geh ma daun im leichtn Gaung - bergob imma da Stross entlaung
daun beim Essn i muas des sogn - a Lob da Kuchl ma kaun net klogn
am Freitog vo da Waal zum Rhein - noch Deitschlaund fohren mia hinein
und noch so viihlen Stunden daun - kumma ma in Bonn daun wida aun
duat wuit ma a a Runde gehen - do des Weda woa net schen
mitn Bus hobn mia des absolviert - amoi rechts amoi links hobs net kapiert
da Gerald und des gaunze Team san froh - gsund sama olle wieda do

aun Boad do woa ma guat vawehnt - a schene Reis is nun zu End



